                                              ԵԶՐԱԿԱՑՈՒԹՅՈՒՆ
«ՍԱՀԼԵՎՍ» ՍՊԸ ԿՈՂՄԻՑ ՀՀ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 17-Ի ԹԻՎ 1118-Ն ՈՐՈՇՄԱՆ ՇՐՋԱՆԱԿՆԵՐՈՒՄ ՆԵՐՄՈՒԾՄԱՆ ՄԱՔՍԱՏՈՒՐՔԻՑ ԱԶԱՏՄԱՆ ԱՐՏՈՆՈՒԹՅՈՒՆԻՑ ՕԳՏՎԵԼՈՒ ՄԱՍԻՆ ՆԵՐԿԱՅԱՑՎԱԾ ՀԱՅՏԻ ՎԵՐԱԲԵՐՅԱԼ

Ղեկավարվելով Հայաստանի Հանրապետության կառավարության 2015 թվականի սեպտեմբերի 17-ի N1118-Ն որոշմամբ և հաշվի առնելով «ՍԱՀԼԵՎՍ» ՍՊԸ կողմից ՀՀ կառավարության 2015 թվականի սեպտեմբերի 17-ի №1118-Ն որոշման շրջանակներում մաքսատուրքերից ազատման արտոնությունից օգտվելու մասին ներկայացված հայտն, ինչպես նաև շահագրգիռ մարմիններից ստացված կարծիքները` «ՍԱՀԼԵՎՍ» ՍՊԸ կողմից կողմից գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումները, դրանց բաղկացուցիչ ու համալրող մասերը, հումքը և նյութերը ներմուծման մաքսատուրքից ազատելու արտոնությունից օգտվելու համար ներկայացված հայտի վերաբերյալ ՀՀ տնտեսական զարգացման և ներդրումների նախարարությունը հայտնում է հետևյալը.
«ՍԱՀԼԵՎՍ» ՍՊԸ կողմից ներկայացվել են հետևյալ փաստաթղթերը`
1) Դիմում
2) Ներդրումային ծրագիր` համաձայն ՀՀ կառավարության 2015 թվականի սեպտեմբերի 17-ի №1118-Ն որոշման Հավելվածի N 1 ձևի, ինչպես նաև լրացուցիչ տեղեկատվություն ծրագրի վերաբերյալ` հայտատուի հայեցողությամբ
3) Տեխնոլոգիական սարքավորումների, դրանց բաղկացուցիչ ու համալրող մասերի և (կամ) հումքի ու նյութերի ցանկը և դրանց տեխնիկական բնութագիր` համաձայն ՀՀ կառավարության 2015 թվականի սեպտեմբերի 17-ի №1118-Ն որոշման Հավելվածի N 2 ձևի
4) Հայտարարություն՝ ներդրումային ծրագրի շրջանակներում ներմուծված (ներմուծվող) տեխնոլոգիական սարքավորումները, դրանց բաղկացուցիչ ու համալրող մասերը և (կամ) հումքն ու նյութերը բացառապես Հայաստանի Հանրապետության տարածքում օգտագործելու մասին` համաձայն ՀՀ կառավարության 2015 թվականի սեպտեմբերի 17-ի №1118-Ն որոշման Հավելվածի N 3 ձևի: 
«ՍԱՀԼԵՎՍ» սահմանափակ պատասխանատվությամբ ընկերության կողմից ներմուծվող հումքն օգտագործվելու է կրակայրիչների արտադրության ոլորտում։
Կրակայրիչների արտադրությունը սույն արտոնության տրամադրման տեսակետից գերակա ոլորտ է, քանի որ համաձայն ՀՀ կառավարության 2015թ սեպտեմբերի 17-ի N1118-Ն որոշման 2-րդ կետի Հայաստանում չարտադրվող ապրանքատեսակների արտադրությունը գերակա ոլորտ է։
Միաժամանակ, պատրաստի կրակայրիչների մաքսատուրքն (3,5 եվրո 1000 հատի համար) ավելի ցածր է, քան կրակայրիչների պահեստամասերի համար նախատեսված մաքսատուրքը 12,8%: Ընկերության կողմից ներմուծվող կրակայրիչների պահեստամասերը և կազմակերպվող արտադրությունը դիտարկվում է որպես ներմուծումը տեղական արտադրությամբ փոխարինելու հնարավորություն, ինչը հնարավորություն է տալիս արտադրությունը Հայաստանում կազմակերպելու, այլ ոչ թե պատրաստի արտադրանքը ներմուծելու։ Ընկերության արտադրանքն արտահանվելու է նաև երրորդ երկրներ։
Ծրագրով նախատեսված արտադրանքի ծավալները կկազմեն 230 մլն. ՀՀ դրամ, որից 130 մլն. ՀՀ դրամը  իրացվելու է ՀՀ տարածքում, 80 մլն. ՀՀ դրամը՝ ԵԱՏՄ երկրներում, 20 մլն. ՀՀ դրամը՝ երրորդ երկրներում։
Նախատեսվում է ստեղծել 30 նոր աշխատատեղ։ Աշխատելու են նաև կանանց գաղութի դատապարտյալները։
[bookmark: _GoBack]Արտոնություն ստանալու համար ներկայացված սարքավորումների և հումքի արժեքը կազմում է 170 000 000 ՀՀ դրամ (մաքսատուրքի ազատման արտոնությունը կազմում է 21,7 մլն. ՀՀ դրամ): 
Հաշվի առնելով վերոգրյալը և ամփոփելով շահագրգիռ մարմիններից ստացված կարծիքները` նպատակահարմար ենք գտնում բավարարել «ՍԱՀԼԵՎՍ» ՍՊԸ կողմից ներկայացված հայտը, որը համապատասխանում է ՀՀ կառավարության 2015 թվականի սեպտեմբերի 17-ի թիվ 1118-Ն որոշմամբ սահմանված պահանջներին:


